
[bookmark: _GoBack]Талдыбұлақ ЖОББМ тәрбие ісі жөніндегі орынбасары
Қарағанды облысы Жаңаарқа ауданы Ескене ауылы 

         Ата –аналарды оқыту: «Бала тәрбиесінде сенімділік, қолдау көрсету» 

	Күні: 06.01.2017 ж.
	Caғaт: 60 минут

	Caбaқ тaқырыбы
	Бала тәрбиесінде сенімділік, қолдау көрсету

	Жaлпы мaқcaт
	Баланың бүгінгі істеген қадамы ертеңгі тұлға ретінде қалыптасуына үлкен әсер ететіндігіне мән беріп, ата - аналарды бала тәрбиесіне жауапкершілікпен қарауға шақыру.

	Күтілетін нәтиже
	Ата-аналардың сауаттылығы артады

	Түйінді идеялaр
	Сенімділік, қолдау көрсету

	Ресурстар
	Маркерлер, таза А4 парағы, АКТ: бейнежазба, түрлі-түсті стикерлер, суреттер, бояу құралдары.



Caбaқ бойыншa коуч пен мұғaлімдердің іc-әрекеті:

	Кезең

	Коуч әрекеті
	Қатысушылардың әрекеті

	Топтық  жұмыс
 (5 мин)


	Дөңгеленіп тұрайық
Керегені құрайық.
Уықтар боп иіліп,
Шаңыраққа киіліп
Киіз үйді құрайық.
	Міне сіздермен біз үлкен киіз үйді құрдық. Осы киіз үй сияқты әр үйдің қабырғалары мықты болып, шаңырағы биік болсын дегім келеді.

	Танысу 
(5 мин)
	Бір шаңырақ иесі ретінде бір - бірімізбен жақынырақ танысайық. Мына үлгі бойынша өз есіміңіздің алдына сын есім қосып айтасыз. 
	Мен сымбатты Сәндігүлмін. Мен ақкөңіл Айгүлмін.... Олай болса барлығымыз орнымызға жайғасайық.

	Ой қозғау:
Ата - аналарға бала тәрбиесі жөнінде сұрақтар қойылады. Сол жағдаяттан шығу жолдарын қорғап шығады.
 (7 мин)

	1 - топ
Бала жақсы білім алу үшін ата - аналардың міндеті қандай болу керек? Баланың оқу үлгеріміне отбасының қарым - қатынасы әсерін тигізе ме?
2 - топ
Сіз жұмыстан ашулы келдіңіз, балаңыз компьютер алдында отыр, үйдің іші жиналмаған, тамақ істелмеген, сіздің айтып кеткен тапсырмаңыз орындалмаған сіздің әрекетіңіз?
3 – топ
Тоқсандық қорытынды бойынша сіздің балаңыз бір сабақтан «үштік» бағаға қорытылды делік. Сіздің іс - әрекетіңіз?
	Әр топтан берілген сұрақтарға ата-аналар жауап береді

	Сөйлемді аяқтау. (10 мин)
	І топ.
1. Егер баланы үнемі сынап отырса... 
2. Балаға үнемі күлсе... 
3. Баланы қолдап отырса... 
ІІ топ.
1. Балаға үнемі ұрысып отырса... 
2. Бала төзімділікте өссе...
 3. Бала қауіпсіз жағдайда өссе... 
ІІІ топ.
1. Бала кекшілдікте өссе...
2. Бала адалдықта өссе...
 3. Бала түсіністікте және сүйіспеншілікте өссе...
	
(оқуға құлқы болмайды)
 (бұйығы болып өседі)
 (өз қадірі үшін оқиды) 

 ( жасқаншақ болып өседі )
 (адал болып жетіледі)
 (ол адамдарға сеніммен қарайды)
 (ол қатыгез болып өседі)
(адал болып жетіледі)
 (бұл әлемнен махаббат табуға үйренеді)

	Сергіту сәті 
«Өз балаңызды жақсы білесіз бе?»
 (3  мин)
  

	Доп ата-анаға бағытталып лақтырылады 
1. Балаңыздың ең жақын досы кім?
2. Балаңыздың сүйікті асы қандай?
3. Балаңыздың туған күні қашан?
4. Балаңыздың аяқ киімінің өлшемі қандай?
5. Балаңыздың парталас көршісі кім?
6. Балаңызды қандай сөзбен еркелетесіз?
7. Балаңызға ренжіген кезде ең алғаш аузыңызға оралатын сөз?
8. Балаңыздың сүйікті пәні?
9. Балаңыз кімді үлгі тұтады?
10. Балаңыздың ең жақын досының ата-анасының аты кім?
11. Балаңызға бір күнде қанша уақыт бөлесіз?
12. Балаңыздың сүйікті түсі қандай?
13. Балаңыздың сынып жетекшісі кім?
14. Балаңыз спорттың қай түрін ұнатады?
	Қағып алған ата-ана қойылған сұраққа жылдам жауап беруі тиіс.

	Шешімді іздеу; топтық жұмыс 
(20 мин)
	Жағдаятқа байланысты сіздің іс - әрекетіңіз:

1 - топқа берілетін жағдаят:
Бір нәрсеге ашулы 11 жасар ұлы мектептен келе сала: «Құрысын мектеп! Мұғалімдердің бәрі әділетсіз!» деп күйіп піседі.

2 - топқа берілетін жағдаят:
5 - сыныпта оқитын қызы: «Математикадан болатын бақылау жұмысынан қорқамын» - дейді.





3 - топ тапсырмасы
Өсиет әңгіме 
Жағдайлы бір отбасы баласын ешкімнен кем өсіргісі келмей барлық жағдайын жасайды. Қазіргі заманның озық технологиясымен жасалынған ойыншықтар, компьютер, тіптен қымбат телефонды да алып береді. Бірақ баласы осының бәріне қанағаттанбай, күнде ата - анасының жұмысқа кетпеуін өтінеді. Ата - анасы жұмысқа бармаса болмайтынын, ақша табатынын баласына түсіндіреді. Ал, баласы осы сәтте ата - анасының күніне қанша ақша табатынын сұрап біледі. Бала сол күннен бастап ата - анасының өзіне тастап кетіп жүрген ақшасын жұмсамай жинай бастайды. Жинаған ақшасы ата - анасының бір күндік табысына жеткен күні бала ата - анасына өтініш жасайды.
— Әке, ана! Бүгін жұмысқа бармай бір күндеріңізді маған қиыңыздаршы. Бір күнгі табыстарыңызды мен төлейін депті. (қалай ойлайсыздар бала неге өтінді?) 
Мұғалімнің сөзі: 
Барлық өнеге жанұядан тарайды. Халық жанұядағы тәрбиеге ерекше көңіл бөлген. Оны «Таяқтау оңай, тәрбиелеу қиын», «Балақан өсіру - балапан ұшыру емес» деген мақал - мәтелдерден көруіңізге болады.
Ендеше психологиялық - педагогикалық тұрғыдан берілетін төмендегі 10 кеңеске құлақ түріңіз:
1. Таңертең (не түсте) сабаққа барарында баланы жайлап қана оятыңыз. Сіздің биязы үніңіз бен күлкіңіз - ақ ұйқысын ашуы тиіс. Кешегі бір теріс қылықтарын айтып, басқа түкке тұрмайтын нәрсеге жүйкесін жұқартпаңыз. Тамағын ішпей жатып ұрыс - керіс ұйымдастырмаңыз.
2. Егер балаңыз сабақтан кешігетіндей болып жатса, онда «Бол да болдың!» астына алып айғайламаңыз. Оны ертерек оятпаған өзіңіз кінәлісіз.
3. Баланы сабаққа (әсіресе таңертең) ашқұрсақ жібермеңіз;
4. «Бұзық болма!», «Қисалаңдамай тыныш жүр!», «Бүгін «2» алсаң құртамын!» деген ескертулерді жиі айта бермеңіз. Керісінше, оған жылы сөйлеп, жақсы баға алып келуіне тілектестік білдіріңіз;
5. Бала бірдеңеге ашуланып жүрсе, үндемеңіз. Сабасына түскен соң, ол болған жайды өзі - ақ айтады;
6. Баланың бір қылығы үшін мұғалім сізді шақыртып алса, өзара әңгімеге баланы қатыстырмаңыз;
7. Мектептен келе сала баланы отырғызып қойып сабаққа дайындалтпаңыз. Олар да 2 - 3 сағат ойнап, демалған жөн, түсте ұйықтап тынықсын. Бесін мезгілі - сабаққа әзірленудің сәтті кезі.
8. Бір мезгілде барлық сабаққа әзірленуін талап етпеңіз. Әр сабаққа әзірленген кезде үзіліс жасау дұрыс;
9. Күнде жарты сағат ештеңеге алаңдамай балаларыңызбен емін - еркін, жақын тартып әңгімелесіп тұрыңыз.
10. Балаңыздың көңіл - күйі нашар болса, онда бірден назар аударыңыз. Ол сабақтан зорығуы мүмкін.
	Топтарға берілген жағдаяттар бойынша ата - аналар жұмыс жасайды.
1 - жағдайда баланың мектепке өкпесі зор. Ол ата-анасы тарапынан қолдау тапқысы келеді. Түсініп, жағдайын сұрар деп ойлайды.

2 - жағдайда бала өзіне сенімсіз, ата - анасынан қолдау күтеді. Ата - аналар тарапынан «Сен мүлде дайындалмайсың, сондықтан еңбегіне қарай аласың!» немесе «Бүгін шаршап тұрмын» деген жауаптар болмағаны жақсы. 

Ата - ананың аялы алақанының әсері балаға күн сәулесімен бірдей, мұны басқа ешбір нәрсе ауыстыруы мүмкін емес.

	Қорытындылау
(7 мин)   


	Қорытынды. 
Бала - біздің болашағымыз. Баланың рухани дүниесінің таза да жан-жақты болуы үшін мектеп мұғалімдерінің ғана емес, жанұяның белсенді көмегі қажет. Баланы тәрбиелеуге ата-ана жеткілікті мән берсе, бұл істің нәтижелі болары күмәнсіз. Бала - ата-анасының өмірінің жалғасы. Ата-ана баласының әдепті, білімді, өнерлі болып өсуіне күш салуы тиіс. Баланың кемшілігі болса кісіден көрмеуі керек. Ұлы Абай былай дейді: "Балаға мінез үш адамнан жұғады, біріншіден - ата-анасынан, екіншісі - ұстазынан, үшіншісі - құрбы-достарынан". Ата-аналар балаларын мәдениетті, кішіпейіл, адал азамат етіп өсіргілері келсе, ең алдымен өздері осындай болуы керек. Көпшілік жағдайда балалардың бойында теріс қылықтардың пайда болу себебін жанұядағы үлкендер өздерінің жеке басынан іздемейтіні өкінішті-ақ. Макаренко ата-аналарға арнаған бір сөзінде "Сіздің жеке мінез-құлқыңыз - жеткіншек тәрбиесіндегі шешуші құрал", - деген. Сіз қалай киінесіз, басқалармен қалай қарым-қатынас жасайсыз, қалай күлесіз, қалай қайғырасыз, міне, мұның барлығының бала үшін үлкен маңызы бар. Ата-ана, өз балаңыздың болашағына немқұрайлы қарамаңыз. Мектеп пен мұғалімнің беделін түсіретін сөздер айтып, өз беделіңізді түсіріп алмаңыз. Балаңыздың құрбы-достары туралы да артық сөз айтудан сақ болыңыз. Әрбір ата-ана баласы үшін Отан алдында, мемлекет алдында жауапты екенін ұмытпағаны жөн.
	Жеке  жауаптар  тыңдалады.

	Кері байланыс
(3 мин )  

	Чемодан - Сізге не ұнады, өзіңізге не алдыңыз?
Себет - Сізге не түсініксіз болды?
Еттартқыш - Сізге не ұнаған жоқ?
	 Тапсырманы жазбаша орындайды. 







	

Қатысушылармен жағымды орта орнатқаннан кейін мұғалімдер «Молекулалар» әдісі арқылы екі топқа бөлінді. 
Топтарға сыни тұрғыда ойлануға арналған бірнеше сұрақтар берілді. Нәтижесінде мұғалімдер осындай сұрақтарды оқушыларға логикалық ойлау қабілетін және де сыни ойланту мақсатында беруге болатындығын түсінді.
Мұғалімдерге  талантты  және  дарынды  балаларды  анықтау  үшін  тапсырмалар берілді. Мәселен «Қағазды умаждау» А- 5 парағын оң қолға ұстап умаждайды, содан кейін сол қолымен оны ашып түзетеді. Мақсатымыз:  сол қолымен қағазды түзету қандай қиын болса, баланың бойындағы дарындылықты ашу сондай қиын екенін түсіндіру болатын. Қатысушылар өз іс - әрекеттері арқылы қиындықты өз бойларынан өткізіп, білді.
Талантты және дарынды балаларды анықтай отырып, олардың ұқсастықтарын, айырмашылықтарын білу мақсатында «Дарынды», «Талантты» ұғымдарына қандай түсінік бере аласыз? деген сұраққа жауап беру үшін топтарға «Венн диаграммасын құру» тапсырмасы берілді.  Топтар тапсырманы орындау барысында «Дарын» мен «Талант» ұғымдарының ұқсастығын айта отырып, айырмашылықтарын да нақты көрсетіп, ойларын дәлелдей алды. 

	Тәлімгер мен тәлім алушының бірлескен жұмысы және топтық жұмыстардан көрініс



	Келесі кезекте топтарға «Мінездер сыры» тапсырмасы берілді. Бұл тапсырманы орындатуда барлық мұғалімдерге талап бірдей болды, бірақ қағазды қиған кезде әр адамда әр түрлі қиық фигуралар шыққанын көздері көре отырып, алдарында отырған әрбір оқушының өзіне тән мінез сыры, қабілеттері болатынына көз жеткізді.
	Топтарға «Дарындылық пен талантты ажырату қаншалықты қиын?» сұрағы қойылды. Дарынды және талантты балалардың бейнежазбасы көрсетіліп, Фриманның 9 критерийі және Макэлпайн мен Ридтің (1996 ж.) дарынды және талантты оқушылардың мінез құлықтарының тізімі берілген ақпарат берілді. Топ мүшелері өз ойларын топтық жұмыс барысында жасап, қорғады. Нәтижесінде дарындылық балада туа бітеді, ал талант жүре пайда болады, екеуінде үнемі бақылап, дамыту қажет деген қорытындыға келді. Екі топ бірдей «Барлық бала дарынды, барлық бала талантты» деген тұжырымға келді.
	Қорытындылау мақсатында топтарға дарынды және талантты балалармен жұмыс кезінде кездесетін кедергілерді анықтау мақсатында
бірнеше жағдаяттар беріліп жеке жауаптар тыңдалды. 
	Топтарға талантты және дарынды балалар,  оларды анықтау критерийлері бойынша ақпарат беріліп, топ мүшелері өз ойларын ортаға салды. 
	Қорытындысында кері байланыс орнату мақсатында топтарға «Чемодан, себет және еттартқыш» стратегиясы қолданылып, берілген сұрақтарға қатысушылар өз пікірлерін стикерлерге жазып ілді. Онда берілген: Чемодан - Сізге не ұнады, өзіңізге не алдыңыз?,  Себет - Сізге не түсініксіз?, Еттартқыш - Сізге не ұнаған жоқ? Сұрақтары бойынша бірқатар мұғалімдер өзіме көп мағлұмат алдым, тәжірибемде қолданамын, дарындылық пен талантты ажырата білдім, анықтауды үйрендім деген пікірлер жазып қалдырса, бір мұғалім оқушының «Жұлдыз ауыруы» сұрағы ашылмады деген пікірін білдірген. Алдағы сабақтардың бірінде осы мәселені қосымша қарастыруымыз қажет.

